YOnais
Nau bok an bu git lor

Sambut dja mboh nkoch ma nau réh Yo6nais
1 bunuyh ntoyh nau ngoi Koéranh Brah ta bri
Israel mpeh boh lo, ta n6k phung Israel gu tam
nkhah bar ¢ bri dak. Badn méau git 6h pang nchih
sambut dja ma ti pdng nom, mau lah bu éng
nchih jo ndm boh koi pdng. Yonais gu réh klap
lah ta ndm 800-750 é lor ma Brah Yésu deh. Rnha
pang geh nau khlay lah «Pluk», ta sambut Hosé,
HoOsé dong sium pluk jéng rup ma bri Israel
mpeh boh lo, yorlah bu kop sitim plik jéng doh
ngan bu mbroh rlam, jéng sitim i mau 6h geh
nau man, phung Israel kot nda dong (Hosé 7:11).

Sambut dja mboh nkoch ma nau Ybnais pang
mau uch jan tang nau Kéranh Brah da ma pang
O0h. Koéranh Brah da pang han ta bon Ninivé jéng
bon i ngai boh bri Israel, gay ma mboh khéan
pang an rgal loi nuih n'hdm djoh, lah méau rgal
Koranh Brah loh héng loi khadn pang. Phung
Israel kop phung Ninivé jéng phung rlang dah
khan pang. Bon Ninivé i ndy jéng mpeh boh 16h
nar, ndri dang pang nchuéat du uch krap an ndop
boh Koéranh Brah, ncho duk han mpeh jat nhop

nar.
Nau khlay ta sambut dja nhho nau rong

Koranh Brah noh, Pang mau don rong ma phung
bon lan Israel dom 6h, Kéranh Brah rong ma
dang 1& bunuyh lam neh ntu, bol lah mpoémpa
Pdng y0, ndrel ma kop khlay dong (Yonais 4:11).
Koranh Brah jéng song, Pang phat déih bunuyh



ii

tdng ndo i khan pang jan, yon ma dol Kéranh
Brah tich loh an héng loi ma kon bunuyh yor ma
nau tih khan pang noh, lah bu rgal mbar loi nau
tih djoh khan pang vay jan ndy, lah ndri Kéoranh
Brah Pdng mra rgdl 1oi nau méan, Pang méu hoch
loh héng ma bu 6h. Kéranh Brah, Pang kéranh
ma lé rngoch ndo, jéh ri Pang jéng koranh ma
nau réh, ndrel ma nau khat dong. Lah Koéranh
Brah té doih uch nkhat loi, mau lah rong réh
ma du hué bunuyh kad6i, lah ndri phung bon
lan Pang nom mau di ji nuih 6h, lah say Koranh
Brah Pang y6 ma bunuyh tih i ndy (Yonais 4:9-
11). Ban nti dong, Kéranh Brah geh nau doi ma
sial, ma dak vach dak var, ndap ma mpompa
(YOnais 1:4; 2:1).

Ta sambut dja ban say, geh nom ntoyh nau
ngoi Koranh Brah, pdng mau uch 6h jan tang
nau Kéranh Brah da, geh map ma nau jér, nuih
n'hdm mau ueh, geh nau rlach, tdm ban ma
bunuyh aba éng i Koéranh Brah dong jan ndo
éng éng ma Pang dong. Koranh Brah mau 6h
gonh mbar phung bon lan Pang nom. Koéranh
Brah méau bok gor dong ma phung bon lan Pang
nom du nchuat ngai boh Pang, Pang uch ntum
hoi ntum jat.

Nau Koéranh Brah ndrap nau rklaih ma dang
1€ bunuyh

Sambut Nau Koéranh Brah Ngoi ta nau tam
rnglap mhe, Brah Yésu s0 nau nkoch ma Ybnais
ta sambut dja, nau Yonais gu ta trom ndul ka pe
nang pe nar, jéng nau mbén ma nau Brah Yésu
nom khat gu ta moéch pe ndng pe nar, jéh ri dak
réh tay. Jéh ri Brah Yésu nduih lah ma phung

Israel ta rnok Pang nay, yorlah khan pang i git
nal Kéranh Brah méu 6h rgal nuih n'hdm ta nau
Pang ntum nti, ndrel ma ta ndo dut nau ngan i
Pang jan, yon ma phung Ninivé i mau oh git nal
Koranh Brah, khan pang rgal loi nuih n'ham yor
ma nau Yonais nti (Mathay 12:38-42).

Mbcoh nau khlay ta nko ta sambut dja

1:1-16 Koéranh Brah da Yo6nais han ta bon
Ninivé, pang ncho duk kuong du nchuat ta

ntik éng, Kéranh Brah an geh sial phut, jéh

ri bu nklach Yonais ta dak vach dak var.
2:1-11 Koranh Brah an du mlom ka kudng

rngudn Yonais, Yonais rgal nuih n'ham, jéh
ri mboh som ma Koranh Brah, jéh ri ka i ndy
hok ngléh pang a koh.

3:1-10 Ybnais han ta bon Ninivé, phung bon
Ninivé rgal nuih n'ham.

4:1-11 YOnais tam rlach dah Kéranh Brah.

Yonais nchudt du boh Brah Yéhova o
1Boh kal e noh geh du hué bu kl6 rnha Yonais

i kon Amithai. Tat du nar ri Brah Yéh6va da ma
Yonais :*

2 “Hoi Yonais, may dak han hom ta bon Ninivé
ibon dut kuong mpeh ma 16h nar nay, mboh ma
nau té déih bunuyh ta bon i ndy, yorlah nau tih
djoh khan pang jan ndy, lu n'gar tang tat a Gap
dja ngdn”.*

3Y6nais mau iat 6h nau Brah Yéhova pang du
nchuat boh mat Brah Yéhova, pang dak boh nay
ro, han jat bon Yoppé ri, ntuk bon geh duk kuong
kudng, gay ma han jat bon Tasos i bon mpeh ma

* 1:11:1: 2KK 14:25 T 1:2 1:2: Hor 1:1

nhop nar kal ti dak vach dak var chrao. Pang say
geh du mlom duk kudng, tch ndrap han jat bon
Tasos, pang an prak ma ncho duk, jéh ri pang
jur ncho duk i ndy ro, han jat bon Tasos ndrel
bu aba éng, pang uch du krap ngai boh mat Brah
Yéhova ngdn ro.*

4 Duk i nay 16h boh Yoppé, tat ta nklang dak
nay, jéh ri Brah Yéhova an geh sial phut dut hé
ro, gay ma khém mprat ro0 dak vach dak var.
Kot ndri ro dak i nay geh sial dut hé ngan, an
khéan pang klach lah duk khan pang noh djoh 1é
phiao.”

5Mp6l jan kar ta kalo duk ndy khan pang klach
nter dadé, khan pang nter kual du hué du hué
da brah khan pang nom kol. Jéh ri khan pang
pu 1é drap ndo ta kalo duk i ndy, mbar loi ta dak
vach dak var ri gay ma an duk i ndy n'goch. I
Yonais nom ri 1€ om jur gu béch hak khur boh
dong su ta blat duk ri ping heh.*

6Jéh ri pang i tom duk ri han joi Yonais gay
ma lah, pang lah: “Mom gu béch may dja hiah?
Dak hom heh! Kual hom brah may nom! Nkhép

» ¥

lah brah i nay kah git ma ban, loi an ban khat”.

7 Mp6l bunuyh i gi ncho ta kalo duk nay tam
nchra bal lah: “Long ban nhip ndo nchroh, gay
ma git bu moh bunuyh i jan nau djoh, ddng ban
geh nau jér kot dja”. Jéh ri nchroh nau i nay di
ta pling Yonais ro.”

* 1:3 1:3: NMO 139:7-12  © 1:4 1:4: NMO 107:25 © 1:5 1:5:
Kar 27:18-19 © 1:6 1:6: Mar 4:38  1:7 1:7: Yos 7:16-20; 1Sa
14:38-42

8 Jéh ri khan pang 6p Ybnais: “Bu moh jan,
dang geh nau jér kot dja? Mboh ma hén hom,
may moh jan? Boh td may? Moh bon? May bu
moh mpol1?”

9 Yonais mboh ma khan pang: “Gap mpol
Hébro, gap klach ma Brah Yéhova Brah i gu ta
kalo trék, Pang i njéng dak vach dak var, ndrel
ma neh ntu dja dong”.”

10 Yénais nkoch 1é nau pang i ndy nch an bu
git, tdt ma git nau YOnais pang nchuat du bcoh
Brah Yéhovakot ndy, khan pang klach dadé lo
ho ngan, 1€ bunuyh i gt ncho ta duk i ndy, khan
pang lah ma Yonais: “Moh jan may kot ndri ri?”

11 Dak rbuh lo ma h6 lo ma hé ngan, jéh ri
khén pang 6p ma YoOnais: “Lah ndri, mom hén
jan ma may, gay ma dak dja rngon méh?”

12Y6nais oh: “Khan may nklach loi gap ta dak
ri mo bah, yorlah gap git sial phut dut ho dja, ta
boh nau tih gap”.

13 Khan pang mau iat 6h, khan pang nsréyh
vah duk i ndy dn han jat meng, mau doi ro, yor
ma dak rbuh lo ma ho dang ngan.

147éh ri khan pang nter kual Brah Yéhéva: “Oi
Brah Yéhova dan May y6 ndach an ma hén, loi
an hén khat yor ma hén nkhat nklach loi bunuyh
dja ta dak. Oi Brah Yéhdva loi té€ déih ma hén lah
bunuyh dja méu geh nau tih 0h, 1& nau dja nch
td bohMay nom uch”.

15Jéh ri khan pang pu Yonais nkldch loi ta dak
vach dak var i nay, jéh ri dak rngon ndal ro.

16 .é rngdbch mpdl i nay klach Brah Yéhova ho

* 1:9 1:9: NNt 1:9-10

ngan, khan pang leo bal s0 ndo jan ma Brah
Yéhova ndrel ma mat ton dong.

2

Yonais rgadl nuih n'ham plo sat ma Brah

Yéhova

1Jéh ri Brah Yéhova an du mlom ka kudng
rnguan Yo6nais, jéh ri ka kudng i ndy rnguan
YoOnais ri, pdng gu ta trom ndul ka pe ndng pe
nar”

2jéh ri pang mboh som ma Brah Yéhova i Brah
pang nom ri boh trém ndul ka i nay.

3 Pang lah:
“Do0l gap geh nau jér, gap joi kual Brah Yéhova

Pang plo oh ngan ro

D61 gAp man gap mra khat ngin ro™ gap nter din
May kol
May kol ngén ro.*
4 May mbar gap ta ntuk dut jru ngan
Ta ndm blat dak vach dak var
Chiao ma nap koi dong lo gdp nch geh dak
dadeée
May da dong dak nchoch rbuh
Truyh ta gap.”
> Gap man lah May mbar gap ngai
Boh mat May ngan
Gap mau mra uanh

* 2:1 2:1: Mat 12:40; 16:4 * 2:3 2:3: Dol gap man gap mra
khat ngdn ro», mau lah: «Ta boh nklang bri phan». * 2:3 2:3:
NMO 120:1  2:4 2:4: NMO 42:8

Nhih jan brah kloh uehMay nom jat 6ht.*
6 Gap ngdm ta ndm dak ngan boi ma khat ro
Gap gu ta nklang dak dut jru ngan
Mbrang put jum bok gap.*
7Hoi Brah Yéhova i Brah gap oi
Gap noh ngdm ta ndm dak vach dak var dut
jru ta njong yok ri
Nkre ma khan ta bri phan nay
Yon ma May 1é s0 jéh boh ntiik ndy an gap
réh tay.”
8 DOl gap boi uch tdch n'ham
Gap kah git mboh som ma May
Jéh ri tang tat
Ta nhih jan brah May ta bon Yérusalem
ngin ro.*

9 Bunuyh i ting mbah ma brah éng éng i mau
geh nau khlay
Pdng mau 6h doi geh s0 nau rong rap jap ta
boh Koéranh Brah i lich dn i ndy noh.™
10 Gap be noh lah ueh ma Kéranh Brah
Ndrel ma s0 ndo jan nhhor ma Brah Yéhéva
Tam di dah nau gap mat ton
Yorlah Brah Yéhova dom doi rklaih”.™
117éh ri Brah Yéhova da ka i ndy hok ngl6h loi
YoOnais, jéh ri ka i ndy hok ngléh pang a koh ti
ngan.

T 2:5 2:5: «Gap maAu mra uinh nhih jan brah kloh ueh MAY nom
jat 6h», méu lah: «Yon ma gap dja mra hdm uanh dong jat nhih
jan brah ma i kloh ueh May Nom». © 2:52:5: NMO 31:23 © 2:6
2:6: NMO 69:2-3 © 2:7 2:7: NMO 30:4; 103:4 © 2:8 2:8: NMO
187 © 2:92:9: NMO 115:4-8  2:10 2:10: NMO 50:14

3

Yonais iat nau Kéranh Brah han ta bon Ninivé

1 Brah Yéhdvadd ma Yonais du td jat:™

2“Dak hom, han ta bon Ninivé i bon dut kudng
ri, jéh ri mboh ma bunuyh gu ta bon ri an git,
kot nau Gap ntinh da ma may noh!”

3 Yonais iat nau Brah Yéhova da, jéh ri pang
dak dop boh nay, han ta bon Ninivé, bon 1 nay
dut kudéng ngan, brd pe nar ri mo 16ch.”

4 Yonais tat ta bon i ndy, pang ntom han lap
r0 bon i ndy du nar, pdng mboh lah: “Hoém pudn
jat nar jat nap Kéranh Brah mra loh an héng loi
bon dja!”*

> Jéh ri bunuyh ta bon Ninivé ndy iat nau
Kéranh Brah i mboh ntinh tdng Yonais i nay,
khan pang nduih tor 1€ lan nau khan pang jan
tih, ich nhho khan pang mbar loi 1€ nau tih a
lor noh, kot ndri khén pang leo bal mboh nkoch
nau i ndy at soéng sa, nsoh n'gut bok bao chiat,
ntom boh bunuyh ndrong tdt ma bunuyh o ach
ngan ro.

6 Nau dja lu tdng tat a kadach Ninivé ngan,
pang nduih tor tch nhho 1é nau pang jan tih
noh, ndri dang pang jur boh lo rnol kadach
pang i ndy, droh loi i ao kadach nay, nsoh n'gut
bok bao chiat, jéh ri gu ta ntik unh buh si so.

7Jéh ril6h nau ta boh kadach da bu mboh lam
ta bon Ninivé i ndy lah: “Dja nau kadach, ndrel
ma phung koranh kol jan kar. Dang 1é bunuyh

* 3:1 3:1-2: Yon 1:2 * 3:3 3:3: Yon 4:11 * 3:4 3:4-5: Mat
12:41; Luk 11:32

mau 60h an s6ng sa nhét dak, ndrel ma mpompa
(siim) ndrok be méu dn dong sa mpa nhét dak.

8 An dang lé bunuyh, ndrel ma mpémpa (sitim)
nsoh n'gut bok bao chidt dadé, jéh ri nhtum nter,
an dang lé bunuyh mboh som kual Kéranh Brah
an hoé ngan, nkloi loi nuih n'ham djoh, ndrel ma
nau hat janh tdm loh tdm nkhat i khan ay may
vay jan.

9 Nkhép lah Kéranh Brah rgdl nuih n'hdm
Pang, mau hém nuih ma béan, lah ndri ban mau
O0h mra khat héng”.

10 Kéranh Brah say nuih n'ham rgal loi dadé
1é nau djoh khan pang jan noh, jéh ri Kéranh
Brah rgal nuih nN'hdm Pang nom &n ma phung i
ndy, bah loh héng ma khan pang, méau 6h loh
kot nau Pidng tham boh ntom noh.*

4

Yonais geh nuih n'ham ji nuih, yor ma Brah
Yéhova mau geh loh héng loi bon Ninivé

1 Tat ma Yonais say kot ndy noh pang mau
djang 6h, pang ji nuih dut h6 ngan.

2 Pang mboh som ma Brah Yéhova: “Oi Brah
Yéhovaboh a lor noh ngan gap git May mau té
do6ih bunuyh ta bon Ninivé dja, boh nék hém gu
ta bon gap nom nch ngan, kot ndri dang gap
gonh nchuéat du ta bon Tasos, yorlah May brah
i geh nau y06 ndach, geh nuih n'ham long, geh
nuih n'hdm rong rdp jap, mau 6h gonh nuih. Jéh
rilah bunuyh nduih tér ma nau tih i pang lan jan

* 3:10 3:10: Yér 18:7-8; Esé 18:23

rgal bah jan mhik, May rgal loi boh nau tch loh
héng, jéh ri bah t& d6ih bunuyh dong.*

3 0i Brah Yéhova dan May som rhudt loi n'ham
gap, ueh an gap ma khat loi, dah ma hém réh
jat nap jat”.*

4 Brah Yéhova plo lah ma Yonais: “Di 1é lah
mau, may nuih kot nay?”

5Jéh ri Yonais dak dup boh ndy han mpeh boh
16h nar ma bon Ninivé. Tat ta ntik nay pang
jan du mlom nkup gu ta ndm n'ham, gay ma kop
udnh moh ntil nau tat ma bon i nay.

6 Brah Yéhovadn tom si du tom hon boh lo bok
YoOnais ri, gay an n'hdm ma pang jat, loi ir an
pang rnhal. Jéh ri Yonais pang maak ngan geh
n'hdm tom si i nay.

7Kah om 6i 6i tay bri hdm ngo, Kéranh Brah
dd du mlom ndrung hdn choh sa tom siinday, jéh
ri ndro bring.

8 Tat 16h nar, Kbranh Brah da sial doh khom ta
boh 16h nar; jéh ri nar doh djreng kalo bok kalo
sak Yonais dong, pang lét rganh ho ngédn, dan
ma Koranh Brah da nkhat pang: “Ueh gap ma
khét loi, dah ma hom réh jat nap jat”.

9 Kéranh Brah lah ma pang: “May di 1é nuih
yor ma tom si i ndy?” YOnais och ma Koranh
Brah: “O, dut ho ngan™”

10 Brah Yéhova lah ma Yo6nais jat: “Long may
man! May y0 ma tom siimay mau geh tdm mau

* 4:24:2: Yon 1:3; NNg 34:6 4:34:3, 8: 1KK 19:4; Yop 7:15-16
* 4:9 4:9: «Diit ho ngan», mau lah: «Di hoi nau gap nuih ho
tich ma khat kot nda!»

geh roah mat i ndy, hon ta du méng dom, jéh ri
khat ndro ta du mang dong.

11 Gap be y6 ho ngan ma bon Ninivé bon dut
kudng dja, yorlah bon i ndy geh 0k bunuyh
120000 nuyh rlao, khadn pang méu ho git nal tih
di 6h, jéh ri ndrel ma geh dut 6k dong mpompa

II*

(sitm) kha&n pang mat ta bon i nay”.

* 4:11 4:11: NMO 36:7

